
Mahadevastuti by Rishi Mankanaka

ಋಷಿಮಂಕಣಕಕೃತಂ ಶ್ರೀಮಹಾದೇವಸ್ತುತಿಃ

ನಾನ್ಯಂ ದೇವಾದಹಂ ಮನ್ಯೇ ರುದ್ರಾತ್ಪರತರಂ ಮಹತ್ .

ಸುರಾಸುರಸ್ಯ ಜಗತೋ ಗತಿಸ್ತ್ವಮಸಿ ಶೂಲಧೃಕ್ .. 1..

ತ್ವಯಾ ಸೃಷ್ಟಮಿದಂ ವಿಶ್ವಂ ವದಂತೀಹ ಮನೀಷಿಣಃ .
ತ್ವಾಮೇವ ಸರ್ವಂ ವಿಶತಿ ಪುನರೇವಯುಗಕ್ಷಯೇ .. 2..

ದೇವೈರಪಿ ನ ಶಕ್ಯಸ್ತ್ವಂ ಪರಿಜ್ಞಾತುಂ ಕುತೋ ಮಯಾ .

ತ್ವಯಿ ಸರ್ವೇ ಸ್ಮ ದೃಶ್ಯಂತೇ ಭಾವಾ ಯೇ ಜಗತಿ ಸ್ಥಿತಾಃ .. 3..
ತ್ವಾಮುಪಾಸಂತ ವರದಂ ದೇವಾ ಬ್ರಹ್ಮಾದಯೋಽನಘ .

ಸರ್ವಸ್ತ್ವಮಸಿ ದೇವಾನಾಂ ಕರ್ತಾ ಕಾರಯಿತಾ ಚ ಹ .. 4..

ತ್ವತ್ಪ್ರಸಾದಾತ್ಸುರಾಃ ಸರ್ವೇಮೋದಂತೀಹಾಕುತೋಭಯಾಃ .
ತ್ವಂ ಪ್ರಭುಃ ಪರಮೈಶ್ವರ್ಯಾದಧಿಕಂ ಭಾಸಿ ಶಂಕರಃ .. 5..
ತ್ವಯಿ ಬ್ರಹ್ಮಾ ಚ ವಿಷ್ಣುಶ್ಚ ಲೋಕಾನ್ಸಂಧಾಯ ತಿಷ್ಠತಃ .
ತ್ವನ್ಮೂಲಂ ಚ ಜಗತ್ಸರ್ವಂ ಭೂತಸ್ಥಾವರಜಂಗಮಂ .. 6..

ಸ್ವರ್ಗಂ ಚ ಪರಮಂ ಸ್ಥಾನಂ ನೃಣಾಮಭ್ಯುದಯಾರ್ಥಿನಾಂ .

ದದಾಸಿ ಚ ಪ್ರಸನ್ನಸ್ತ್ವಂ ಭಕ್ತಾನಾಂ ಪರಮೇಶ್ವರ .. 7..

ಅನಾವೃತ್ತಿಪದಂ ನೄಣಾಂ ನಿತ್ಯಂ ನಿಶ್ರೇಯಸಾರ್ಥಿನಾಂ .

ದದಾಸಿ ಕರ್ಮಿಣಾಂ ಕರ್ಮ ಭಾವಯಂಧ್ಯಾನಯೋಗತಃ .. 8..
ನ ವೃಥಾಽಸ್ತಿ ಮಹಾದೇವ ಪ್ರಸಾದಸ್ತೇ ಮಹೇಶ್ವರ .

ಯಸ್ಮಾತ್ತ್ವಯೋಪಕರಣಾತ್ಕರೋಮಿ ಕಮಲೇಕ್ಷಣ .. 9..

ಪ್ರಪದ್ಯೇ ಶರಣಂ ಶಂಭುಂ ಸರ್ವದಾ ಸರ್ವತಃ ಸ್ಥಿತಂ .

ಕರ್ಮಣಾ ಮನಸಾ ವಾಚಾ ತಮೇವಾಭಿಭಜಾಮ್ಯಹಂ .. 10..

ಇತಿ ಶ್ರೀಮನ್ಮಹಾಭಾರತೇ ಶಲ್ಯಪರ್ವಣಿ ಹ್ರದಪ್ರವೇಶಪರ್ವಣಿ
ಏಕೋನಚತ್ವಾರಿಂಶೋಽಧ್ಯಾಯೇ ಋಷಿಮಂಕಣಕಕೃತಂ
ಶ್ರೀಮಹಾದೇವಸ್ತುತಿಃ ಸಮಾಪ್ತಾ . (9.39 ಶ್ಲೋಕಾಃ 49-58)

